КОМИ РЕСПУБЛИКАСА ВЕСЬКÖДЛАН КОТЫРЛÖН
ШУÖМ

“Коми Республикаса канму власьт органъяслӧн бюллетень” 

журнал йылысь

Министерствояслысь да Коми Республикаса олӧмӧ пӧртысь власьт мукӧд органлысь, Коми Республикаса канму органъяслысь, кодъясӧс артмӧдіс Коми Республикаса Юралысь да кодъяслы лӧсялана юкӧнын сетісны инӧд ладмӧдны нормативнӧй инӧда удж, нормативнӧй инӧда актъяс, а сідзжӧ мукӧд инӧда акт, документъяс, сведениеяс, юӧръяс, кутшӧмъясӧс колӧ официальнӧя йӧзӧдны федеральнӧй оланпастэчас да (либӧ) Коми Республикаса оланпастэчас серти, официальнӧя йӧзӧдӧм могысь Коми Республикаса Веськӧдлан котыр шуис:

1. Котыртны йӧзлы юӧртан средство - “Коми Республикаса канму власьт органъяслӧн бюллетень” журнал (водзӧ – йӧзлы юӧртан средство).

2. Индыны йӧзлы юӧртан средство редакциянас да сійӧс лэдзысьнас “Юӧр технологияяс шӧрин” Коми Республикаса асшӧрлуна канму учреждение.

3. Урчитны, мый йӧзлы юӧртан средстволӧн юралысь редакторӧн лоӧ “Юӧр технологияяс шӧрин” Коми Республикаса асшӧрлуна канму учреждениеса юрнуӧдысь (чин серти).

4. Вынсьӧдны “Коми Республикаса канму власьт органъяслӧн бюллетень” журнал йылысь положение содтӧд серти.

5. Коми Республикаса информатизация да связь комитетлы нуӧдны урчитан пӧрадокын тайӧ тшӧктӧмлӧн 2 пункт збыльмӧдӧмкӧд йитӧдын колана мероприятиеяс.

6. Пыртны Коми Республикаса Веськӧдлан котырлӧн 2007 во ӧшым тӧлысь 12 лунся  447-р №-а тшӧктӧмӧ татшӧм вежсьӧм:

водзкывсӧ киритны.

7. Тайӧ шуӧм збыльмӧдӧм бӧрся видзӧдны Коми Республикаса Юралысьӧс Медводдза вежысь А.Л. Черновлы.

8. Тайӧ шуӧмыс вынсялӧ 2013 вося тӧвшӧр тӧлысь 1 лунсянь.
Коми Республикаса Юралысь




       В. Гайзер

Сыктывкар

2012 вося ӧшым тӧлысь 24 лун 

572 №
ВЫНСЬӦДӦМА

Коми Республикаса Веськӧдлан котырлӧн

2012 во ӧшым тӧлысь 24 лунся 572 №-а шуӧмӧн

(содтӧд)

“Коми Республикаса канму власьт органъяслӧн бюллетень” журнал йылысь ПОЛОЖЕНИЕ
1. Тайӧ Положениеыс «Коми Республикаса оланпасъяс да Коми Республикаын примитӧм мукӧд инӧда акт йӧзӧдан да вынсьӧдан пӧрадок йылысь, а сiдзжӧ официальнӧя йӧзӧдны колана материалъяс йӧзӧдан пӧрадок йылысь» Коми Республикаса Оланпас олӧмӧ пӧртӧм могысь ладмӧдӧ “Коми Республикаса канму власьт органъяслӧн бюллетень” журналкӧд йитчӧм юалӧмъяс (водзӧ - “Бюллетень” журнал).

2. “Бюллетень” журнал лоӧ официальнӧй периодическӧй изданиеӧн, кӧні «Коми Республикаса оланпасъяс да Коми Республикаын примитӧм мукӧд инӧда акт йӧзӧдан да вынсьӧдан пӧрадок йылысь, а сiдзжӧ официальнӧя йӧзӧдны колана материалъяс йӧзӧдан пӧрадок йылысь» Коми Республикаса Оланпас серти йӧзӧдсьӧны роч кыв вылын Коми Республикаса министерствояслӧн да олӧмӧ пӧртысь власьт мукӧд органлӧн, Коми Республикаса канму органъяслӧн, кодъясӧс артмӧдіс Коми Республикаса Юралысь да кодъяслы лӧсялана юкӧнын сетісны инӧд ладмӧдны нормативнӧй инӧда удж, нормативнӧй инӧда актъяс,  мукӧд инӧда акт, документъяс, сведениеяс, юӧръяс, кутшӧмъясӧс колӧ официальнӧя йӧзӧдны федеральнӧй оланпастэчас да (либӧ) Коми Республикаса оланпастэчас серти.

3. “Бюллетень” журнал артмӧ юкӧдъясысь, кӧні лыдсӧ да сюрӧссӧ урчитӧны «Коми Республикаса оланпасъяс да Коми Республикаын примитӧм мукӧд инӧда акт йӧзӧдан да вынсьӧдан пӧрадок йылысь, а сiдзжӧ официальнӧя йӧзӧдны колана материалъяс йӧзӧдан пӧрадок йылысь» Коми Республикаса Оланпас серти.

4. “Бюллетень” журнал петӧ быд тӧлысь роч кыв вылын.

5. “Бюллетень” журналлӧн быд петасӧ пыртӧны татшӧм юӧръяс:

1) издание ним;

2) учредитысь йылысь юӧръяс;

3) юралысь редакторлӧн ов, инициалъяс;

4) петаслӧн дорвыв номер (небӧг номер, кор “Бюллетень” журнал артмӧ некымын небӧгысь) да сылысь петан кадпассӧ, наборӧ сетан, печатьӧ кырымалан кадпас;

5) лыдмӧг;

6) редакциялӧн, лэдзысьлӧн инпас.

6. “Бюллетень” журнал вӧчӧ да лэдзӧ “Юӧр технологияяс шӧрин” Коми Республикаса асшӧрлуна канму учреждение (водзӧ – Учреждение).

7. “Бюллетень” журнал дон босьттӧг сетӧ (ыстӧ) Учреждение Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьӧн ыстӧм вылӧ вынсьӧдӧм указатель подув вылын.

8. Министерствояс да Коми Республикаса олӧмӧ пӧртысь власьт мукӧд орган, Коми Республикаса канму органъяс, кодъясӧс артмӧдіс Коми Республикаса Юралысь да кодъяслы лӧсялана юкӧнын сетісны инӧд ладмӧдны нормативнӧй инӧда удж, Коми Республикаса мукӧд канму орган (водзӧ – канму органъяс) ыстӧны Учреждениеӧ:

а) нормативнӧй инӧда актъяслысь копияяс – найӧс примитан (кырымалан) лунсянь куим уджалан лун чӧжӧн;

б) мукӧд инӧда акт копияяс, документъяс, сведениеяс, юӧръяс, кутшӧмъясӧс колӧ официальнӧя йӧзӧдны федеральнӧй оланпастэчас да (либӧ) Коми Республикаса оланпастэчас серти, - оланпастэчасӧн урчитӧм кадколастъясӧ, сэк, кор кадколастъяссӧ абу урчитӧма, - коланлун серти.

9. Учреждение официальнӧя йӧзӧдӧ “Бюллетень” журналын документъяс, кутшӧмъясӧс индӧма тайӧ Положениелӧн 8 пунктын, (водзӧ – документъяс) Учреждениеӧ налӧн воан лунсянь сизим уджалан лун чӧжӧн.

Кор йӧзӧдӧны документъяс, сэки “Бюллетень” журналын индӧны налысь йӧзӧдан кадпассӧ, мый лоӧ налӧн официальнӧя йӧзӧдан кадпасӧн.

10. Документъяссӧ ыстӧны Учреждениеӧ ӧтпырйӧ бумага вылын да электроннӧя (электроннӧй носительяс вылын, юӧръяс сетан электроннӧй каналъяс пыр, электроннӧй документооборот система отсӧгӧн).

Йӧзӧдӧм вылӧ электроннӧя ыстӧм документъяслы колӧ лӧсявны татшӧм корӧмъяслы:

1) текста да таблицаа юӧрсӧ колӧ быть сетны 2003 да вылынджык версияа MS Word форматын текстӧвӧй файлӧн;

2) серпасъяс, схемаяс, диаграммаяс, формулаяс да мукӧд графическӧй материал колӧ быть сетны точечнӧй форматын 300 dpi-ысь оз улынджык разрешениеӧн (дюйм вылӧ 300 чут);

3) оз позь пыртны текстӧвӧй файлӧ таблицаяс, текстӧвӧй блокъяс точечнӧй форматын серпасалӧмӧн;

4) торъя случайяс дырйи, кор Учреждениеса редакционно-издательскӧй юкӧн сёрнитчӧмӧн лэдзӧ юкны документъяссӧ некымын файлъяс вылӧ.

Юӧръяс сетан электроннӧй каналъяс пыр ыстӧм файлъяслӧн мындаыс оз вермы вевтыртны 5 мегабайтысь.

1 мегабайтысь ыджыдджык файлъяс ыстыссьӧны упакуйтӧмӧн “zip” либӧ “rar” электроннӧй архив форматын.

11. Бумага вылын ыстӧмъяслы электроннӧя ыстӧм документъяс лӧсялӧмысь кывкутӧны канму органъяс.

Сэк, кор оз лӧсяв электроннӧй сикаса документъяс налӧн бумага вылын ыстӧмъяслы да кор оз позь бырӧдны индӧм лӧсявтӧмлунсӧ кык час чӧжӧн электроннӧя да бумага вылын ыстӧмӧн документъяс воан кадсянь, “Бюллетень” журналӧ официальнӧя йӧзӧдӧм вылӧ документъяс воан лунӧ Учреждение мыйтакӧ кад дугӧдӧ йӧзӧдны документ да юӧртӧ канму органлы, коді ыстіс документсӧ йӧзӧдӧм вылӧ, документ йӧзӧдны мыйтакӧ кад дугӧдӧм йылысь помкаяс индӧмӧн, кутшӧмъяс лоисны документ йӧзӧдны мыйтакӧ кад дугӧдӧм вылӧ подулӧн.

Канму органъяс Учреждениесянь уведомление воӧмсянь ӧти уджалан лунӧн бырӧдӧны помкаяссӧ, кутшӧмъяс лоисны “Бюллетень” журналын документ йӧзӧдны мыйтакӧ кад дугӧдӧм вылӧ подулӧн, да выль пӧв сетӧны документсӧ Учреждениеӧ.
Н. Воробьева - 5 793 пас

